
Abstract 
 
Social Status of Women in the Eyes of Shah Latif 
 
An immortal Crown Poet Shah Abdul Latif of Sindh has 

paid a high regard to woman for her fidelity, sincerity, patriotism 
and adherence to social values etc. He has described ideal 
women in his poetry. 

Shah has poeticized his inner mind in the honour of 
woman. Be it past or present, women have remained under the 
persecution of tyranny of men in every age. But Shah Latif has 
expressed the qualities of bravery, real love and self-denial in 
woman that man doesn’t possess at all. 

In the story of Sassui, she is seen as an example of brav-
ery, boldness and true love. Shah Sahib has found her self-
determined, stead fast and brave. 

Similarly Shah has taken all her characters, as Marui, a 
symbol of patriotism. She was never subdued by any inducement 
of wealth, power or any comfort but had love only for her par-
ents, fiance and her village life. In his poem on “Sur Sohini”, she 
is presented as a rebel who revolts against the traditions and 
stands by the determined will of her own and sacrifices her life 
for that cause. In the case of “Noori” Shah Latif has described 
humility and politeness of Noori. Though a King, Jam Tamachi, 
did every thing as a true lover to achieve her. Shah Latif here 
shows that love has the power to eradicate all forms of discrimi-
nation. In this way Shah has described all his charcters in 
Moomal, Leela, Sorath etc, and expressed their qualities in his 
own way that present truth and sincerity to the causes they took. 

Shah Latif has taken all his characters (seven brave 
women) and portrayed them as complete in themselves. Through-
out his life Shah struggled to uproot the injustice, evil and vice 
from the society that tortured women. 

 �ìÇ جو سدا حيات ۽ بيـن الاقـوامـي شـهـرت، عـظـمـت ۽ عـزت رکـنـدڙ شـاهـه

عبداللطيف ڀٹائيؒ هر خيال کان هك كامل، هر دلعزيز ۽ بي مثال شـاعـر ۽ مـفـكـر ٿـي 
اهـڑو .   گذريو آهي، جنهن کي اڄ به وڏي ادب، احترام ۽ محبت سان يـاد كـيـو وڃـي ٿـو

كو انسان مشكل ملندو، جنهن کي سندس كلام جي سك نه هوندي، ۽ اهڑو كو هنڌ 
سـنـدس شـاعـراڻـي .   خالي نه هوندو، جتي سندس شعر جو پڑاڏو كن تي نه پونـدو هـجـي

 .کستوري جي خوشبو سڀ ولايت واسي ڇڎي آهي
لطيف سائين پـنـهـنـجـي شـاعـري ۾ سـونـهـن، سـوڀـيـا، نـمـاڻـائـي، نـهـٺـائـي، 
وفاداري، حيا، وقار، بردباري، حب الوطني، انسان سان ازلي عشق ۽ ٻيا اهڑا سـمـاج جـا 

سندس .   ٰاعلي قدر ۽ انيك اوصاف، انسانن جي رهبري ۽ رهنمائي لا پيش كيا آهن
هـو اهـڑن .   كلام محبت جي پيغام سان گڎ سماج ۾ باوقار ٿـي رهـڻ جـي تـلـقـيـن آهـي

سندس سورميون دراصـل .   انسانن جو قدردان آهي، جن پنهنجي حقن جي حفاظت كئي
اسان جي سماج جون آدرشي عورتون آهن، جـن پـنـهـنـجـي حـقـن جـي حـفـاظـت كـئـي ۽ 

 .ڀٹائي جي نظر ۾ سماج ۾ وڏي حيثيت جي لائق آهن
ڀلاري ڀٹ ڌڻي جي سموري كلام پڑهڻ کانپو ايئن محسوس ٿئي ٿو ته شاهه 
ِسائين صنف نازڪ جي سماجي حيثيت کان تمام گهڻو متاثر آهي، ڇاكاڻ ته اڄ وانـگـر 

اسـان جـي هـن سـمـاج ۾ .   ان دور ۾ به سنڌ جي عورت بي وس، محكوم ۽ مجبور هئـي
عورت کي سماجي، اخلاقي، سياسي توڙي اقتصادي کيتر ۾ هميشه ثانوي حيثيـت پـئـي 

کيس كڎهن به پاڻ وهيڻي ٿيڻ جو اختيار نه ڏنو ويـو آهـي، انـكـري عـورت .   رهي آهي
ٰکي شاهه سائين پنهنجي كلام ۾ تمام اهم ۽ اعلي مقام عطا كيو آهـي، ايـتـري قـدر 

 .جو پاڻ عورت جي زبان ۾ ڳالهايو اٿس
ُعورت، جيكا كائنات جو اهم جز آهي، ان جي حـيـثـيـت کـي عـقـيـدت جـي 

ايئن پيو لڳي ته ڄڻ شـاهـه سـائـيـن پـنـهـنـجـي دؤر ۽ مـاحـول، .   ٰاعلي مقام تي آندو اٿس
ُسماجي ردوبدل، عوامي زندگي، رياست ۽ حاكميت جي ڳوڙهي مشاهدي ماڻڻ سـان 
گڎ عورت جي نفسيات کي پڻ بخوبي پروڙيو آهي ۽ ان جي خوبين کي پنهنجي كلام 

سُر سـسـئـي آبـري، مـعـذوري، ( ُصرف هك سسئي تي سڄا سارا پنج سر .   ۾ ڳايو آهي
ُان کان سوا هن مارئي، سهڻي، ليلا، مـومـل ۽ . خلقيا اٿس) ديسي، كوهياري ۽ حسيني

ُسـنـدس سـڀـنـي سـرن جـي شـاعـري، آفـاقـي .   كاپائتي تي به خوب شاعري كئي آهـي
ُشاعري آهي، جن مان كيترن سرن ۾ پاڻ عورت جو روپ ڌاريو اٿس، يعني كـن سـرن  ُِ
ُ۾ عورت سان مخاطب آهي، كن سرن ۾ عورتن جو كردار موجود آهي ته كن سرن ۾  ُِ ِ

 .وري پاڻ عورت جي زبان ۾ ڳالهايو اٿس
پنهنجي كلام ۾ عورت کي ايڎي وڏي حـيـثـيـت ڏيـڻ جـا شـاهـه سـائـيـن وٽ 
كيترائي كارڻ آهن، ڇاكاڻ ته سندس نظر ۾ عورت وفا، قرباني، محبت ۽ مامـتـا جـو 

 .مجسمو آهي
ُشاهه سائين کي عورت جي امنگن ۽ آسن لا عزت هئـي، هـن پـنـهـنـجـي تـيـز 
 جي ڳوڙهي ڄاڻ مان پرکيو ته عورت جيكي دلـيـري ُفهم، ذكي نگاهه ۽ انساني سڀا َ
جــا كــم كــري ســگــهــي ٿــي، ســي مــرد جــي پــهــچ کــان گــهــڻــو ٻــاهــر آهــن ۽ جــيــكــو 

 ”عـورت جـي .   جو انگ عورت ۾ آهي، سو مرد ۾ هرگز نـظـر نـه ايـنـدو“   خودانكاري
هو ارادي جي پكـي ۽ قـول تـي قـائـم .   َقرباني بي مثال ۽ سهپ جي طاقت لازوال آهي

اهـا ئـي شـاهـه صـاحـبؒ جـي .   ، عورت جي سموري هستي آهي“ پريم” عورت جو .  آهي
شاعري جي ميراث آهي، جيكا سنڌ جي سماج، تهذيب، ثقـافـت، مـعـيـشـت ۽ مـذهـب 

 .جي چٹي تصوير پڻ آهي
جيئن ته شاهه صاحب جي شاعري، احسـاسـن ۽ لـطـيـف جـذبـن جـي شـاعـري بـه 
ٰآهي، جنهن ۾ پاڻ عورت کي اعلي سماجي حيثيت عطا كئي اٿس، ان كري هتي اسين 
سنڌي سماج جي كمزور، نٻل ۽ لاچار عورت جو سندس شـاعـري ۾ مـخـتـصـر جـائـزو 

 :وٺنداسين
 :شاهه سائين هك پاسي ته سسئي لا چوي ٿو

ُاڌر، نــــــڌر اڀــــــري، اســــــونــــــهــــــيــــــن آئــــــون”  ِ ُِ َ َ َِ ِ َِ“ 
 )1) (سسئي آبري    (    

يعني سسئي کي پـهـريـائـيـن هـك اڀـري، كـمـزور، نـنـڌڻـكـي، بـي سـهـاري 
 کيس ايترو ته عزم ڏئي ٿو ۽ ان جي پختگـي ڏيـکـاري ٿـو، جـو هـو ڏيکاري ۽ ان کانپو

 :جبل سان به سينو ٿي ساهي ۽ چوي ٿي
 تــــــپــــــي كــــــنــــــديــــــن كــــــوهــــــه، ڏونــــــگــــــر ڏکــــــويــــــن کــــــي،
ــــوهــــه ــــجــــا ل ــــهــــن ــــن ــــڱ م ــــٻ جــــا، تــــه ل ــــهــــڻ پ ــــون جــــي پ  .ِت

 )2) (كوهياري      (     
 :ُشاهه سائين سر ديسي ۾ وري سسئي کان هيئن چوايو آهي ته

َور، وراكــــــــــا وچ ۾، لــــــــــکــــــــــيــــــــــن آڏا لــــــــــك، ِ َ َ 
ِهــــو جــــي آڏا حــــق، ســــي كــــنــــدا كــــوهــــه كــــنــــديــــن کــــي؟ ِ َ ُ َُ َ 

 )3) (سُر ديسي        (     
ُور ۾ كــــــــونــــــــهــــــــي ور، ڏيــــــــرن ور وڏو كــــــــيــــــــو، ُ ََ َ َ 
ــــاريـــــــنـــــــديـــــــس نـــــــكـــــــڻـــــــي، بـــــــوتـــــــن كـــــــارڻ بـــــــر، ُنـــــــهـــ َ ِ ِ َِ 

ُآڏو ٹــــــكـــــــر ٹــــــر َ  .مـــــــتــــــان روهــــــه رتـــــــيــــــون ٿـــــــئــــــيـــــــن!   َ
 )4) (سُر ديسي        (     

ُسسئي جا ڏير ته هئا ڌريان ئي ڌاريا، جي ساڻس ويساهه گهاتي كـري ويـا، پـر 
شاهه سائين عورت جو كردار هتي اڻ موٽ ڏيکاريو آهي، جيكا حـالـتـن جـي ضـد ۾ 
اكيلي سر جدوجھد ۽ ويڑهه كري ٿي ۽ پنهنجي حق تي ڌاڙو هڻندڙ هر قوت جو آخـري 

اها ويڑهه ۽ جدوجـھـد ڏاڍ جـي هـر انـهـي سـازش خـلاف .  پساهن تائين مقابلو كري ٿي
َآهي، جنهن سان هو حق، آهون ۽ دانهون سلب كري ٿو شاهه سائين ڏيکاري ٿو ته سماج . َ

۾ عورت کي ايتري حيثيت آهي، جو جيكڎهن هو چاهي ته اهـي هـٿ ٺـوكـيـا مـعـيـار 
 .سندس جدوجھد جو رستو روكي نٿا سگهن

ساڳي طرح مارئي آهي، جيكا كوٹن ۾ قيد هـجـڻ جـي بـاوجـود وقـت جـي 
ُشـاهـه سـائـيـن ان کـي عـورت جـو عـزم، اسـتـقـلال ۽ .   ُحاكم آڏو كنڌ نٿي جھكائـي

 .پختگي جو نالو ڏنو آهي
سُر مارئي ۾ شاهه سائين مارئي جي روپ ۾ ڏيکاريو آهي تـه هـك عـورت 

ُهـن سـر ۾ شـاهـه سـائـيـن عـورت جـي .   پنهنجي مٹي سان كيڎي نه محبت كـري ٿـي
سچائي ۽ وفاداري جو معيار پيـش كـيـو آهـي ۽ ڏيـکـاريـو آهـي تـه مـارئـي كـيـئـن نـه 
پنهنجي اباڻي واري جي ڀيني ڀيني خوشبو کي ياد كري روئي ٿي ۽ پـنـهـنـجـي ديـس 
جي ليڑون ليڑون ٿيل لوئي جي لڄ لا وقت جي طاقت سان مقابلـو كـري ٿـي ۽ وڙهـي 

 .ٿي
 :مارئي چوي ٿي

ـــــهـــــيـــــن ويـــــڑهـــــيـــــچـــــن جـــــو، ـــــدر ٿـــــان، ون ـــــر ان ِٿـــــر ٿ َ ِ َ 

ـــــرا ـــــهـــــنـــــجـــــا ســـــوم ـــــن ـــــان،!   ُســـــڀ ت ـــــهـــــن ن ـــــا ڳـــــن ـــــٺ َوي ِ 
ـــــڄ مـــــٿـــــي كـــــري ـــــوئـــــي ل ـــــنـــــديـــــس آن، ل  .اُتـــــي وي

 )5) (سُر مارئي                (    
 :پنهنجي وطن جي مٹي سان محبت ۾ چوي ٿي

 واجــــــھـــــــائــــــي وطــــــن کـــــــي، ســـــــاري ڏيـــــــان ســـــــاهـــــــه،
 بُــــت مـــــنــــهــــنـــــجــــو بـــــنــــد ۾، قــــيــــد نــــه كـــــريــــجــــاهـــــه،
ُپــــــرڏيــــــهــــــيــــــاڻــــــي پــــــريــــــن ري، ڌار م ڌريــــــجــــــاهــــــه، َ َ ٖ 
 ُٿــــڌي وســــائــــجــــاهــــه ٿــــرن جــــي، مــــٹــــي مــــئــــي مــــٿــــاهــــه،
 .ِجـــي پـــويـــون ٿـــئـــي پســـاهـــه، تـــه نـــجـــاهـــه مـــڑهـــه مـــلـــيـــر ڏي

 )6) (سُر مارئي                (    
 ِواجــــــھــــــائــــــي وطــــــن کــــــي، آ جــــــي هــــــت مــــــيــــــاس،

ُگــــور مـــــنــــهـــــنـــــجــــي ســـــومــــرا  كــــج پـــــنــــهـــــوارن پـــــاس،!   َ
ـــــهـــــه جـــــي، مـــــنـــــجـــــھـــــان ولـــــڑيـــــن واس،  ڏِج ڏاڏاڻـــــي ڏي
 .مُـــــيـــــائـــــي جـــــيـــــاس، جـــــي وڃـــــي مـــــڑهـــــه مـــــلـــــيـــــر ڏي

 )7) (سُر مارئي                (    
ُعورت جي سماجي حيثيت کـي شـرف ڏيـنـدي، شـاهـه سـائـيـن سـر سـهـڻـي ۾ 

هـو جـڎهـن بـه كـو عـزم .   ڄاڻائي ٿو ته عورت جي بهادري ۽ بي ڊپائي بـي مـثـال آهـي
 .كندي آهي ته پهاڙ کان به مضبوط ٿي پوندي آهي

ُسماج ۾ جڎهن مرد پنهنجي هٺ ڌرمي ۽ ضد کان نه مڑندو آهي، تـه عـورت بـه 
 .پو انهن فرسوده روايتن کي ٹوڙڻ لا جدوجھد كندي آهي

سُر سهڻي ۾ شاهه سائين ڏيکاريو آهي تـه سـهـڻـي پـنـهـنـجـي فـطـري اصـولـن 
ُموجب سماج جي كڌن كرتوتن ۽ بيكار ريتن رسمن کي ٺوكر هڻي، مردن جـي انـهـن 
مختلف كردارن کي للكاريو آهي، جن ۾ هك ته سندس جابر ۽ ظالم پي آهي، جنهن 
ِپنهنجي نياڻي جي زوري ڏم سان شادي كرائي، ۽ ٻيو كردار آهـي زوري مـڑهـيـل  َ َ

 :مڑس، جيكو رات ڏينهن زال کي مهڻا ڏئي زندگي زهر كري ٿو
 :شاهه سائين سهڻي جي زبان ۾ هيئن فرمائي ٿو

ــــــي، ســــــنــــــدا مــــــيــــــهــــــر مــــــهــــــڻــــــا، ــــــهــــــاڻــــــي ڏئ ِڏم ڏي ِ َ َ 

 جــــھـــــلـــــيـــــم ٿـــــي جـــــھـــــولـــــي ۾، پـــــلـــــئـــــه پـــــايـــــو ســـــي،
 .مــــرجـــــان چــــالـــــيـــــهــــه چـــــئــــي، ســـــڱــــان ســـــپــــريـــــن جـــــي

 )8) (سُر سهڻي                 (    
ُهن سر ۾ شاهه سائين سمورن فرسوده سماجي قدرن جو انكـاري ٿـي، عـورت 
کي پنهنجي ارادن ۾ اڏول ۽ مضبوط كري، پنهنجي پسند جي مـحـبـوب سـان مـلـڻ جـي 

شاهه صاحب سماج جي انهن سمورين غلط رسـمـن کـي ريـٹـي ڇـڎيـو .   حمايت كئي آهي
آهي، جن جي كري سهڻي کي سندس مرضي جي خلاف كوڙو، كوڙهيو ۽ نـكـمـو 

زوري ۽ مـرضـي کـان سـوا .   مڑس ڏنو ويو هو، جنهن سان هن جو ذهني سنٻنڌ نه هـو
 :نكاح واري ڳالهه کي شاهه رد كري ٿو، تڎهن ته سهڻي کان هيئن چورائي ٿو

ــــئــــي چــــوڙو، ــــه گــــهــــوريــــو، مــــر چــــور ٿ ُگــــهــــڑو ڀڳــــو ت ُُ ُ َ 
ُطـــــالـــــب الـــــمــــــولـــــي مــــــذكـــــر، اي ٻـــــڎنــــــدن ٻــــــوڙو، ٰ 
ُكـــــوڙهـــــيــــــو ڏم كـــــوڙو، مــــــون مــــــيـــــهـــــار مـــــن ۾ ُ َ. 

 )9) (سُر سهڻي                 (    
شاهه سائين سهڻي جا سماجي يا مذهبي طور تي حق تلف ٿيندي ڏسـي، رڳـو 
سهڻي جي نه بلكه هر عورت جي حمايت كري ٿو ۽ تلقين كري ٿو ته عورت کي هيڻو 

سماجي لحاظ کـان مـرد کـي عـورت جـا فـطـري حـق .   ۽ كمزور كڎهن به ٿيڻ نه گهرجي
 .تسليم كرڻ کپن ۽ کيس برابري جو حقدار سمجھيو وڃي

جيكڎهن سهڻي جو اهڑو انوکو ۽ سماج جي غلط رسمن خلاف باغي كـردار 
نه هجي ها ته هو به انهن بيشمار عورتن وانگر اڻ ٻڌي، اڻ ڄـاتـي ۽ اڻ ڳـاتـي هـجـي هـا، 
جيكي سماج جي اهڑين فرسوده ۽ ذهني طرح نه قبوليل رسمن ۾ جـكـڑجـي، پـنـهـنـجـي 

 .سموري حياتي، ان روڳ ۾ گذاري مري وڃن ٿيون
سهڻي جو كردار انهن سمورن سماجي قدرن خلاف جدوجھد جو اهڃاڻ آهي، 
اُن كري ئي اها انهي لائق بڻي، جو شاهه سائين جھڑي عظيم عالم، مفكـر ۽ شـاعـر 

 :جي نظر ۾ سورمي جي جا والاريائين، شاهه سائين انهي سلسلي ۾ فرمائي ٿو
ِتـــه كـــر كـــيـــئـــن ســـئـــي، جـــي ســـيـــر نـــه گـــهـــڑي ســـهـــڻـــي، ُ 
 .ُهـــونــــهــــيــــن هـــونــــد مــــئــــي، پـــر ٻــــڎي جــــا ٻـــيــــڻــــا ٿــــيــــا

 )10) (سُر سهڻي               (    

شاهه سائين جي نظر ۾ هك عورت جڎهن پاڻ ۾ محبـت، حـجـت، شـرارتـن ۽ 
معصوميت جي انڈلٺ جا رنگ ڀري ٿي تـه سـنـدس را ريـجـھـي ٿـو پـوي ۽ هـو ڄـڻ تـه 

هتي منهنجو اشارو نـوري ڏانـهـن آهـي، جـنـهـن لا شـاهـه .   پنهنجي منزل ماڻي وٺي ٿي
 :سائين فرمائي ٿو

 ِتــهــڑو كــيــنــجــھــر ۾ كــونــه ٻــيــو، جــھــڑي ســونــهــن ســنــديــاس،
ــــيــــاس، ــــئــــي مــــعــــاف ٿ َمــــڎ، مــــيــــاڻــــيــــون، مــــكــــڑا، مــــڑي َ 
ُمــــــورڇــــــل مــــــٿــــــاس، اڀــــــو تــــــمــــــاچــــــي تــــــي هــــــڻــــــي ِ َ َ. 

 )11) (سُر كاموڏ             (    
نوري جي روپ ۾ عورت سنڌي سماج جو هك اهڑو كردار آهي، جـنـهـن ۾ 
سُونهن ۽ سوڀيا ته بي انتها آهي، پر منجھس هٺ، وڏائي، تكـبـر ۽ غـرور جـو نـالـو ئـي 

هو ڄام تماچي سان كنهن به قسم جو دوکو نٿي كري، بلكه کـيـس صـاف .   كونهي
صاف ٻڌائي ٿي ته سندس اباڻا مسكين مهاڻا آهن، جن جي صورت ۽ سـيـرت هـن ريـت 

 :آهي
َکـــــکـــــي هـــــڻـــــيـــــون کـــــاريـــــون، ڇـــــڇـــــي هـــــڻـــــان ڇـــــڄ، َ ِ ِ ِ 
ــــڄ، ــــئــــي ل ــــن، لڳــــو ٿ ــــد ســــي ــــان ــــن جــــي پ ــــد جــــنــــي ــــان َپ َ 
ــــــن ــــــو كــــــري ان ســــــي  .ســــــمــــــون ڄــــــام ســــــهــــــج، اڀ

 )12) (سُر كاموڏ            (    
ُعورت جي اهائي سچائي ۽ نوڙت هئي، جنهن سماج ۾ طبقاتي فرق کي خـتـم 
كيو ۽ هك حاكم کي مهاڻن سان سڱ كرڻ تي مجبور كيـو، نـه فـقـط ايـتـرو، بـلـكـه 
کيس انهي عورت جي پيشي سان بـه ايـتـري مـحـبـت ٿـي وئـي، جـو ڄـار هـٿ ۾ کـڻـي، 

شاهه سائين انهي محبت جو نـقـشـو كـجـھ .   كينجھر ۾ مڇين جو شكار كندو رهيو
 :هن طرح چٹيو آهي

 مَـــــئــــــي هــــــٿ ۾ مــــــكــــــڑي، ڄــــــام هــــــٿ ۾ ڄــــــار،
ـــو ـــه هـــئ ـــه ـــجـــھـــر ۾ كـــال ـــهـــن شـــكـــار، كـــيـــن ـــن  .ســـڄـــو ڏي

 )13) (سُر كاموڏ            (    
رڳـو “   سلطاني سهاڳ” نوري جي سماجي كردار اهو ثابت كري ڏيکاريو ته 

َراجائي نک جو ورثو نه آهي، بلكه غريباڻي جـيـوت وارا مـاڻـهـو بـه اهـا حـيـثـيـت مـاڻـي  ُ

 :اُن لا شاهه سائين فرمائي ٿو. سگهن ٿا
َســـڀ ســـمـــيـــون، ســـڀ ســـومـــريـــون، ســـڀـــنـــي ڳـــچـــي هـــس، َ 
َپســـــڻ كـــــارڻ پـــــريـــــن جـــــي، وڏا كـــــيـــــائـــــون وس، َ 
َڍول تـــــنـــــيـــــن جـــــي گـــــس، هـــــيـــــٺـــــايـــــون هـــــلـــــن جـــــي َ ُ. 

 )14) (سُر كاموڏ            (    
هن بيت ۾ شاهه سائين واضح كري ڇڎيو آهي ته ضروري ناهـي تـه سـمـاج ۾ 
رڳو انهي عورت جي حيثيت هجي، جيكا اوچي طبقي يا حاكماڻي خاندان سان تعلـق 
رکندي هجي، بلكه سماج جي نظرن ۾ عام ذات واري عورت به پنهنجي كردار سان اها 

 :حيثيت ماڻي سگهي ٿي
 ســــمــــيــــون كــــري ســــيــــنــــگــــار، را ريــــجــــھــــائــــڻ آئــــيــــون،
 .ُڄـــــام هــــــٿ ۾ ڄـــــار، ڄــــــلــــــي ڄـــــٻــــــيــــــريــــــن وچ ۾

 )15) (سُر كاموڏ            (    
شاهه سائين جي شعري سمـاجـي مـنـشـور ۾، سـمـاج جـي مـعـاشـي تـرقـي ۾ 

 .عورت کي به ڀاڱي ڀائيوار ۽ وڌيك عزت ۽ احترام جي لائق ڏيکاريو ويو آهي
َسر كاپائتي ۾ لسي، سنهڑي، بي عيـب ۽ مضـبـوط تـنـد كـتـيـنـدڙ عـورت  ُ
يعني كاپائتي جي پورهئي جي عظمت، هاڪ، ساک ۽ سماجي حيثيت جي لحاظ کـان 
شاهه جي نظر ۾ عورت جو سماج ۾ مٿڀرو ۽ هاكارو نـالـو آهـي، جـنـهـن جـي هـٿ جـي 
پورهئي جي سونهن تي ڏورانهن ملكن جا واپاري موهجي پون ٿا ۽ سودو خـريـد كـري 

 .ڏيساور کڻي وڃن ٿا
ُشاهه سائين هن سر ۾ سماج کي معاشي طور تي مضبـوط بـنـائـيـنـدڙ عـورت 
ُكاپائتي لا ٻڌايو آهي ته كاپائتي جي سگهڑ پڻي ۽ سرت ۾ چرخو ايئن ته پيهي ويـو 
ُآهي، جو هو ساهه ئي ان جي چرپر ۾ ٿي کڻي ۽ سندس هٿن جي ڇها سان اڻ سڌريل ۽ 
پوئتي پيل سماج ۾ قومن جون پاڙون تاريخ، تهذيب ۽ انسانيـت جـي واڌاري، سـڌاري ۽ 

 .عروج لا پاتال ۾ پيهي وڃن ٿيون
كاپائتي جي شانائتي هٿ جي پورهئي، شاهه صاحب جي نظر ۾ سـمـاج جـي 
هر پورهيت ۽ محنت كندڙ عورت کي وڏي حيثيت ڏياري، نه فـقـط ايـتـرو بـلـكـه شـاهـه 
سائين مرداڻي بالادست ۽ حاكم معاشري ۾ عورت کي برابر وارو رتبو ڏيندي، اڃا به 

 :جيئن فرمائي ٿو. مٿڀرو كيو آهي
َچــــرخــــو پــــنــــهــــنــــجــــي چــــت ســــان، ڀــــنــــي ڀــــيــــريــــو جــــن، ِ ِ 
ِتـــوڙي كـــيـــن كـــتـــن، تـــه بـــه كـــانـــڌ تـــنـــيـــن جـــو كـــوڏيـــو َ. 

 )16) (سُر كاپائتي         (    
ِكــــو جـــــو وهـــــه كــــاپـــــائــــتـــــيــــن، كــــنــــبـــــن ۽ كــــتـــــن، ِ َ َ َ 
ــــــجــــــھ اچــــــن، ــــــن ــــــڻ م ــــــون، آت َكــــــارڻ ســــــود ســــــوراي ُ 
ِان جــــي ســــونــــهــــن ســــيــــد چــــوي، صــــراف ئــــي ســــكــــن، ِ ُ 
َاگــــهــــيـــــا ســــٹ ســــنـــــدن، پــــائـــــي تـــــارازي نــــه تــــوريـــــا ُ. 

 )17) (كاپائتي               (    
ــــــن ۾، رنــــــڍا روڙيــــــا جــــــن، ــــــحــــــبــــــت پــــــائــــــي م َم َ 
ــــــو  .تــــــن جــــــو صــــــرافــــــن، اڻ تــــــوريــــــو ئــــــي اگــــــهــــــاي

 )18) (كاپائتي                (    
اهڑي طرح شاهه سائين مـومـل، لـيـلان، سـورٺ، وڻـجـاريـن، كـيـڎاري جـي 
ُبهادر عورتن ۽ موکي جي كردارن جي جذبات، احساس، امنگن ۽ اڌمن کـي پـنـهـنـجـي  ِ
َكلام ۾ بي مثال ۽ انوکي انـداز ۾ ڳـايـو آهـي، جـنـهـن مـان ڀـلـي ڀـت انـدازو لڳـائـي 

 .سگهجي ٿو ته پاڻ عورت جي نفسيات ۽ ان جي سماجي حيثيت کان كيترو نه متاثر هو
سماج جي اهائي ساڳي عورت، جيكڎهن عـربـي ادب، فـارسـي ادب يـا ٻـيـن 
ٻولين جي شاعري ۾ ڏٺي وڃي ته معلوم ٿيندو ته ان کي محض وندر جي شي يا جنـس 
سمجھي ۽ ڳائي ذهني ۽ زباني لذت حاصل كئي ويندي هئي، پر شاهه سائـيـن ان جـي 
برعكس عورت کي احترام جي نظر سان ڏٺو ۽ کيس جيكا سماجي حـيـثـيـت ڏنـائـيـن، 

 .تنهن جو دنيا جي تاريخ  ۾ كٿي به مثال نٿو ملي
شاهه سائين جي نظر ۾ عورت پنهنجو پاڻ ۾ سـمـوريـون صـلاحـيـتـون رکـنـدڙ 
هك ڀرپور انسان آهي، جيكا هر سماج جي تهذيب ۽ تمدن، معيشت، ڀائيچاري ۽ امـن 

 .کي فروغ وٺرائڻ لا كشالا كڍي ٿي
هو پنهنجي صبر، تحمل، شرافت، دانائي ۽ همت سان سماج مـان ڏاڍ ۽ ظـلـم 

 .        جون پاڙون پٹڻ لا حيلا به هلائيندي رهي ٿي

